REZIME RADA

Kako bi se optimizirala potrošnja razvojnih resursa, a u isto vrijeme održali zahtjevi o ujednačenosti proizvoda, te postigla planirana kvaliteta proizvoda, razvijene su metode predviđanja kvalitete zasnovane na dubinskoj analizi podataka. Ovaj rad objašnjava osnovne postavke i ideje procesa dubinske analize podataka. Potrebno je prikazati najpopularnije tehnike svake od faza procesa dubinske analize podataka, te naznačiti njihove osobine i međusobne razlike. Posebno, rad istražuje efikasnost i uspješnost primjene opisanih metoda dubinske analize podataka na stvarnom problemu predikcije kvaliteta uglja.

Cilj istraživanja je na osnovu opisanih podataka izgraditi prediktivni model kojim će se za nepoznate uzorke moći predvidjeti kojoj klasi kvaliteta uglja pripadaju. Ideja je razrađena kroz slijedeće faze: početi sa kalibrisanjem algoritama s ciljem izbora tehnike procjene modela, izvršiti procjenu značaja ulaznih atributa, te izgraditi odgovarajuće modele za predikciju kvaliteta uglja. Dodatne analize izvršene su na algoritmu s najboljim performansama i optimalnim brojem atributa.

Konkretna realizacija modela prikazana je u razvojnom softverskom paketu WEKA. Za izgradnju modela korišteni su slijedeći algoritmi: OneR, C4.5, IB1, MultilayerPercepton i NaiveBayes. Dobiveni modeli međusobno su uspoređeni i analizirani. Dodatne analize izvršene su  na algoritmu s najboljim performansama – MultilayerPercepton i optimalnim brojem atributa, s ciljem unapređenja performansi modela. Svrha ovih analiza je odrediti koje postavke parametara daju najbolji prediktivni model.

